ELKARTEAK FEDERAZIO BATEAN NOLA SARTU ETA HARTATIK NOLA BEREIZI

Elkarteen federazio bat eraturik, eta federazioa Elkarteen Erregistroan izena emanik, aldaketak egiten ahal dira osaerari dagokionez, elkarte berriak sar daitezkeelako edo barrenean daudenak federaziotik atera.
FEDERAZIOAN NOLA SARTU
1.-Federazio bateko kide izateko, lehendik dagoen federazio batean sartzea erabaki behar du elkarteak. Horretarako, halako erabakia hartuko du bere batzar nagusian, estatutuetan ezarritako prozedurari jarraikiz. 
Gainera, elkarteak bazkide bat izendatu behar du bere ordezkaria izan dadin federazioan.
2.-Behin erabakia hartuta, federazioaren Zuzendaritza Taldeari jakinarazi behar zaio, bere estatutuetan ezarritakoarekin bat, erabakia har dezan: bazkide berria onartu edo ez onartu.  Egiten den lehenbiziko Batzar Nagusian berretsi beharko da onarpena. 
Zuzendaritza Taldeak elkarte berria ez onartzea erabakitzen badu, elkarteak errekurtsoa aurkezten ahalko dio Batzar Nagusiari eta, beharrezkoa bada, Jurisdikzio Arrunteko Auzitegiei.
3.-Elkarteak, federazio batean sartu ahal izateko, aldez aurretik izena emanik egon behar du Elkarteen Erregistroan, eta Elkartzeko eskubidea arautzen duen martxoaren 22ko 1/2002 Lege Organikoan ezarritakoari egokitua izan behar du bere araubide juridikoa.
FEDERAZIOTIK NOLA ATERA.
1.-Zenbait arrazoirengatik gerta daiteke elkarte bat federaziotik bereiztea: 
· Federazioaren Zuzendaritza Taldeak hala erabaki duelako, elkarteak ez dituelako bete federazioaren Estatutuetan ezarritako betebeharrak edo aplikazio arauak. Batzar Nagusiak berretsi beharko du Zuzendaritza Taldearen erabakia (zehapena).
· Federazioan dagoen elkarteak, bere borondatez atera nahi duelako. Horretarako, elkartearen Batzar Nagusiaren erabakia beharko da, estatutuetan ezarritako prozeduraren araberakoa.
· Federazioan dagoen elkartea desagertu delako. 
2.-Bigarren eta hirugarren kasuan, behar bezala egiaztatzeko moduan jakinaraziko zaio federazioaren Zuzendaritza Taldeari federaziotik bereizi nahia. Horrela, federazioa jakitun geldituko da, eta haren berri emanen dio Elkarteen Erregistroari, bertan jaso dadin.
IZENA NOLA EMAN.
1.-Izena emateko arduraduna.
Federazioaren lehendakariak edo idazkariak elkartearen eskaera aurkeztu beharko du Elkarteen Erregistroan, elkartea federaziora sartzeko edo bereizteko eskaera, erregistroan haren berri egon dadin.
2.-Izena emateko epea: hilabete bat.
2.1. Helburua sartzea denean, federazioaren Batzar Nagusiak sarrera berresteko erabakia hartzen denetik kontatzen da hilabetea.
2.2. Zehapen baten ondoriozko bereizketa denean ere, federazioaren Batzar Nagusiak Zuzendaritza Taldeak jarritako zehapena berresten duen egunetik kontatuko da hilabeteko epea.
2.3. Elkartearen borondatez edo elkartea desagertu delako bereizten bada elkartea federaziotik, federazioaren Zuzendaritza Taldeari erabaki hori behar bezala jakinarazten zaionetik kontatuko da epea. Zuzendaritza Taldeak federazioaren Batzar Nagusiari eman beharko dio horren berri.
3.-Prozedura.
3.1. Eskaerari Batzar Nagusiaren bileraren ziurtagiria edo akta erantsiko zaio, idazkariak sinatua lehendakariaren oniritziarekin. Bertan, jakina, federazioak hartutako erabakia agertuko da, elkartea sartu dela edo bereizi dela egiaztatzen duena, baita Zuzendaritza Taldearen osaera berria ere, baldin eta erabakiaren ondorioz taldearen osaeran aldaketarik gertatu bada.
3.2. Gainera, idazkariak luzatu eta lehendakariak oniritzia eman dion ziurtagiria aurkeztu behar da, inguruabar hauek aipatzen dituena: elkartea federaziora sartzeko edo federaziotik bereizteko erabaki baliozkoa.
� Dokumentu honetan bazkideez ari garenean, federazio bat osatzen duten elkarteez ari gara.





